
Au mes de mai, dins ton vargier vaiAu mois de mai, va jardiner  

283 familhas poden aver un bo-
cin de terra aus quatres coenhs de 
Limòtges. 112 parcelas dins lo quartier 
de Beu Bruèlh, 68 dins la Vau d’Au-
seta, 61 peças dins lo quartier de la 
Bastida e 42 dins la Vau de l’Auren-
ça. Chascun es administrat per una 
associacion. Quò fai  una trentena 
d’annadas que los vargiers familhaus 
se desvelopen sus Limòtges. ‘Queu de 
la Vau de l’Aurença fai partida daus 
mai vielhs. En 2004, lo Gilles Jeanrot 
venguet president de l’associacion.

Un bocin de campanha 
en plena vila
A Limòtges, i a pas mestier de beucòp 
marchar per se trobar dins la natura. 
Dins la Vau de l’Aurença, lo vargier 
familhau se tròba a quauques metres 
de las grandas tors d’abitacion. 
“Quand los aubres folhen, dempuei 
vòstre vargier, vesetz pus los im-
mòbles, qu’es impressionant e n’um se 
creu alhors” se ditz lo Gilles en nos far 
far lo torn de son domèni que coneus 
coma sa pòcha. La granda majoritat 
de las parcelas fan 225 m², dessus 
l’i a una cabana emb d’una ’ribada 
d’aiga e d’electricitat, qu’es possible 
de metre quatre bidons o una tòna 
de 1000 litres per recuperar l’aiga 
de pleuia. En fin d’annada passada, 

la vila faguet installar un barradis 
que fai lo torn de la totalitat dau var-
gier familhau, qu’era lo darrier daus 
quatres qu’era totjorn pas barrat per-
qué se tròba dins la “rajada verta” de 
la Vau de l’Aurença. Aura l’espaci es 
bien delimitat emb daus palencs de 
chastenh, mas quò para pas de las 
chabras, daus faisans e daus alimaç.
Fau comptar 105 euros per an de 
ferma, e atencion l’i a de las pitas 
chausas a respectar, per exemple de 
pinturar la cabana, de pas barrar sa 
parcela, de pas metre de salopariá 
per eisserbar e la surfàcia sos serra 
es limitada. Beucòp aimarian far un 
bocin de vargier, mas “l’i a ’na lista 
d’espera, qu’es lo prumier còp que 
vese ’quò” se ditz lo Gilles que pòt 
pas l’explicar, benleu los embarra-
ments li son per quauqua ren.

Cultivar la terra  
e la convivialitat
“Los vargiers familhaus qu’es su-
bretot la convivéncia, qu’es suvent 
qu’entre vesins de parcela, nos be-
vem un còp o nos cassem la crosta”. 
D’un aer ficela, lo Gilles dirá maitot 
que “far la grilhada l’estiu, qu’es una 
obligacion”. Nostre òste dau jorn fai 
un vargier dempuei l’atge de dietz 
ans, pòt pas se passar d’aver las 

mans dins la terra. La plena sason 
per far lo vargier comença au mes 
de mai. L’i a bassietz de dires, per 
exemple : “Fau semnar las mongetas 
per la Sent Daidier si voletz n’en ‘mas-
sar daus plens paniers”. Lo Gilles vai 
semnar daus peseus, de la porrada, 
de la salada, daus rafes, de las raci-
nas e plantar las pomas de terra e 
las tomatas. Los jardiniers batalhen 
de çò que semnen o planten dins lur 
vargier, visen coma quò frotja chas 
los vesins, sens far de competicion.

Lo mai brave vargier
Chasca annada la vila organiza un 
concors dau mai brave vargier. Per 
participar fau aver una parcela dins 
un daus quatre vargiers familhaus 
de Limòtges e se marcar auprès de 
l’associacion. Una jurada passa vers 
lo 15 dau mes de julhet per visar lo 
comportament dau jardinier, l’esteti-
ca dau bocin de país que trabalha, 
son biais de far e, de mai en mai, sas 
practicas per mainatjar l’aiga, prote-
jir la biodiversitat e reciclar. Tres jar-
diniers reçauben daus bons de ’chap-
tason de 80 €, 50 € e 40 €. De mai, 
lo qu’a ganhat, un daus quatre jardi-
niers ’ribat prumier sus los quatre 
sites, pòt ’trapar 110 € per ‘chaptar 
de las granas o daus ustilhs.

283 familles peuvent obtenir un ter-
rain aux quatre coins de Limoges. 
112 parcelles dans le quartier de 
Beaubreuil, 68 au Val d’Auzette, 61 
dans le quartier de la Bastide et 42 
au Val de l’Aurence. Ils sont tous gérés 
par une association. Depuis une tren-
taine d’années, les jardins familiaux 
se sont développés sur Limoges. Ce-
lui du Val de l’Aurence fait partie des 
plus anciens. En 2004, Gilles Jeanrot 
est devenu le président de l’associa-
tion.

Un peu de campagne en 
pleine ville
À Limoges, il ne faut pas faire beau-
coup de pas pour se retrouver dans la 
nature. Au Val de l’Aurence, le jardin 
familial se trouve à quelques mètres 
des grandes tours d’habitation. 
“Lorsque les arbres sont en feuilles, 
depuis votre jardin vous ne voyez plus 
les immeubles, c’est impressionnant 
et dépaysant” nous explique Gilles en 
nous faisant découvrir l’espace qu’il 
connaît comme sa poche. La majori-
té des emplacements font 225 m², ils 
sont tous équipés d’un cabanon avec 
une arrivée d’eau et d’électricité, il 
est possible d’installer quatre bidons 
ou une cuve de 1000 litres pour ré-
cupérer l’eau de pluie. En fin d’année 
dernière, la ville a fait installer une 

clôture délimitant les contours des 
jardins, c’était le dernier des quatre 
à ne toujours pas être fermé, car il se 
trouve dans la “coulée verte” du Val 
de l’Aurence. Dorénavant, l’espace est 
bien délimité avec une belle palissade 
en châtaignier, mais qui ne stoppe ni 
les chevreuils, ni les faisans, ni les li-
maces. 
Le loyer est de 105 euros par an, 
mais attention il y a un règlement à 
respecter. Par exemple, les cabanons 
doivent être lasurés, il ne faut pas 
entraver sa parcelle, ni utiliser des 
désherbants et la surface sous serre 
est limitée. Nombreux sont ceux qui 
aimeraient un bout de jardin, mais “il y 
a une liste d’attente, c’est la première 
fois que je vois ça” constate Gilles qui 
ne semble pas l’expliquer, sauf peut-
être par les confinements.

Cultiver la terre 
et la convivialité
“Les jardins familiaux, c’est surtout 
la convivialité, c’est fréquent que l’on 
prenne un verre ou que l’on mange 
ensemble, entre voisins de parcelle”, 
malicieusement Gilles vous dira que 
“faire des grillades l’été, c’est une 
obligation”. Notre amphitryon du 
jour fait un jardin depuis l’âge de dix 
ans, il ne peut pas se passer de ce 
contact avec la terre. 

La pleine saison pour jardiner débute 
justement au mois de mai, il y a d’ail-
leurs plusieurs expressions comme 
“Qui sème les haricots à la St Didier, 
en ramassera des pleins paniers”. 
Gilles va donc semer des petits pois, 
du poireau, des radis, des carottes et 
planter pommes de terre et tomates. 
Les jardiniers discutent de leur semis 
ou plantations, regardent comment 
cela pousse chez le voisin, sans au-
cune compétition.

Le plus beaux jardin
CTous les ans, la ville organise un 
concours du plus beau jardin, pour 
y participer il faut avoir une parcelle 
dans l’un des quatre jardins familiaux 
de Limoges et s’inscrire auprès de 
son association. Un jury passe mi-juil-
let pour observer le comportement 
du jardinier, l’esthétique du terrain, 
sa façon de faire et, de plus en plus, 
ses pratiques pour économiser l’eau, 
préserver la biodiversité et recycler. 
Trois jardiniers reçoivent des bons 
d’achat de 80 €, 50 € et 40 €. 
En prime, le grand gagnant, un des 
quatre jardiniers arrivés en tête dans 
les quatre jardins, peut remporter 
110 euros pour acheter des graines 
ou des outils.

Sabe pas si ‘quela 
expression exista, mas 
podriam ben l’enginhar. 
Lo mes de mai es ideau per 
s’ocupar de son vargier, 
la terra a començat de se 
‘chaurar e tot vai puescher 
surtir de terra : peseus, 
pomas de terra, fresiers, 
artichaus, mongetas... 
Quitament los vilauds 
poden aver un bocin de país 
a trabalhar, dins un vargier 
familhau per exemple.

Je ne sais pas si cette 
expression existe, mais nous 
pourrions bien l’inventer. 
Le mois de mai est idéal 
pour jardiner, la terre 
commence à se réchauffer 
et tout va pouvoir pousser 
: petits pois, pommes de 
terre, fraisiers, artichauts, 
haricots... Les urbains 
peuvent aussi avoir un 
espace à cultiver, dans l’un 
des jardins familiaux par 
exemple Gilles Jeanrot, president de l’associacion dau vargier familhau de la Vau de l’Aurença (Limòtges). Gilles Jeanrot, président de l’association des jardins familiaux du Val de l’Aurence (Limoges). 

